Нашидалардың Исламдағы үкімі
Аса Мейірімді, ерекше Рахымды Аллаһтың атымен!


Қазір адамдардың «ислами нашидалар» деп атайтын нәрсесі бұрыннан бері келе жатыр, бірақ уақыт өткен сайын оның аттары өзгере берді. Мысалы, мұндай нашидаларды «тағбир» және «қасаид» деп атайтын. Олар хижраның үшінші ғасырының басында пайда бола бастады. Имам Ахмадтан: “Қасыдаларды айтатын кісі туралы не дейсіз?”, - деп сұраған кезде ол: “Бұл - (діндегі) жаңалық, онымен айналысатын адаммен бірге отырмау керек”, - деді. Қз.: «Мәсаләту-ссәмә’» 124.
«Ислами нашидалар» демекші, олардың үкімін білу үшін өте маңызды бір нәрсені ұғып алған жақсы! Осындай тағбирлерге, қасыдаларға немесе нашидаларға Шариғатта негіз болатын еш нәрсе жоқ. «Ислами нашидалар» деген атаудың өзі тыйым салынған, өйткені ол арқылы Исламға оған қатысы жоқ нәрсе телінеді. Бұл қазіргі таңдағы Исламға рұқсат етілмеген нәрселерді жапсырып, «ислами фильмдер», «ислам философиясы», «ислами театрлар» деп айтылып кеткені секілді. Ал ислам ғалымдары мұндай терминдерді мүлдем қолданбағанын білген жөн. 

Қазіргі нашидалардың тыйым салынғанын растайтын дәйектер
Нашидаларды да`уат (шақыру) ретінде қолдануға тыйым 

Сонымен, «ислами нашидалардың» рұқсат етілмегеніне ең бірінші және ең маңызды дәлел - олардың Аллаһқа жақындау мақсатымен, шақырудың (да`уаттың)  Пайғамбар (оған Аллаһтың игілігі мен сәлемі болсын) және сахабалар қолданбаған жаңа бір әдісі болып табылатындығы. Бірақ солай бола тұра, біреулер нашидаларды осындай мақсатпен айтып, ал басқалары – тыңдап жүреді.
 Дінге байланысты кез келген нәрсе, егер Аллаһ және Оның Елшісі (оған Аллаһтың игілігі мен сәлемі болсын) тарапынан заңдастырылмаған болса,  дінге енгізілген жаңалық (бидғат) болып саналады. Бұл туралы Пайғамбар (оған Аллаһтың игілігі мен сәлемі болсын) былай деді: «Кім біздің бұл ісімізге (Исламға) онда жоқ нәрсені енгізсе, ол кері қайтарылады» (Муслим 1/224). 
Бұған дінге шақырудың (дағуаттың) тәсілдері мен әдістері де жатады. Аллаһтың жолына шақыру тұжырымға, ақылға немесе ойымызбен өлшеп пайымдалған пайдаға емес, білімге негізделеді. Сол үшін Аллаһ Тағала Өзінің Пайғамбарына (оған Аллаһтың игілігі мен сәлемі болсын) былай деді: «Айт: “Міне осы – менің жолым. Мен және маған ергендер Аллаһқа айқын білімнің негізінде шақырамыз”» («Юсуф» сүресі, 108-аят).
Са’ид ибн Жубайр, Хасан әл-Басри және Суфьян әс-Саури былай деген: “Сөздер амалсыз қабыл болмайды. Әрі сөздер мен амалдар дұрыс ниетсіз қабыл болмайды. Сондай-ақ сөздер, амалдар және ниет Сүннетке сәйкес келмейінше қабыл болмайды”. Қз.: әл-Ләләкаи “И’тиқаду әһли-с-Сунна” 1/57, Ибн әл-Жәузи “Тәлбису Иблис” 9  және әз-Заһаби “Мизанул-и’тидәл” 1/90. 
Шейх Ибн Қасим былай дейді: «Аллаһқа шақыруда (дағуатта) екі шарттың болуы қажет: біріншісі – шақыру тек Аллаһ үшін орындалуы керек; екіншісі – шақыру Оның Елшісінің (оған Аллаһтың игілігі мен сәлемі болсын) Сүннетіне сәйкес болуы керек. Бірінші шартты бұзған адам – мүшрик болды, ал екінші шартты бұзған адам – бидғатшы (мубтадиғ) болды!» Қз.: “Хашия Китаб ат-таухид” 55.
Дағуат әдіснамасындағы (манһажындағы) есіктер жабылған, әрі ешкім дағуаттың Пайғамбарымыз (оған Аллаһтың игілігі мен сәлемі болсын) және оның сахабалары қолданбаған қандай да бір әдістерін ойдан шығарып қосуға хақысы жоқ. Ал нашидалар жайында айтар болсақ, онда оларды «ислами» деп атаудың өзі олардың Исламға телінетініне нұсқайды. Оған қоса оларды жасап таратадындар осылай деп мәлімдеп жүр, әрі олар бұл тәсілдің шетелдіктерді дінге шақыру үшін ең мықты тәсіл болып табылатынын да айтады. Қалайша Пайғамбар да (оған Аллаһтың игілігі мен сәлемі болсын), оның сахабалары да, олардың ізбасарлары (тәби`ун) қолданбаған әдіс солардың әдістерінен күштірек бола алады?!
Ибн ‘Аббас былай деген: “Бірде Пайғамбарымыз (оған Аллаһтың игілігі мен сәлемі болсын) хутба айтып тұрған кезінде, түрегеліп тұрған бір адамды көріп, ол туралы сұрайды. Адамдар: «Ол – күннің аптабының астында көлеңкеге жасырынбай, отырмастан тік тұрып, ешкіммен сөйлеспей, ораза ұстауға нәзір берген Абу Исраил ғой», - деді. Сонда Пайғамбарымыз (оған Аллаһтың игілігі мен сәлемі болсын): «Оған: «Сөйлессін, көлеңкеге барып отырсын, ал оразасын соңына дейін жалғастырсын», - деп бұйырыңдар», - деді” (әл-Бухари 6704).
Шейхуль-ислам Ибн Таймия былай деген: “Пайғамбарымыз (оған Аллаһтың игілігі мен сәлемі болсын) бұл адамға оразасын соңына дейін жалғастыруды (бұйырып), қалған амалдарына тыйым салды, себебі ораза – Аллаһ жақсы көретін құлшылық. Ал оның оразадан басқа істеген амалдары - Аллаһқа жақындататын құлшылық емес, тіпті егер оны біреу солай деп есептесе де”. Қз,: “Мәжму’ул-фатауа” 11/614.

Сонымен қатар, имам Малик күннің астында тұруды, сөйлемеуді немесе бір жаққа жаяу баруға нәзір беруді, егер істеушілер мұны құлшылыққа жатқызса, күнә деп атаған. Имам Маликтің сөздерін келтіре отырып, имам әш-Шатыби былай деген: “Маликтің күн астында тұруды, сөйлемеуді және Шамға немесе Мысырға жаяу баруға нәзір беруді тыйым салып, оның барлығын күнә деп атағанына назар аударыңыздар! Бұл істер өз негізінде рұқсат етілген болып табылады, алайда оларды дінге жапсыра бастағанда, әрі олар арқылы Аллаһқа құлшылық етіле бастағанда имам Малик оларды күнә деп атады” (Қараңыз “әл-И’тисам” 2/534).

Шейхуль-Ислам Ибн Таймия: “Жүннен тоқылған киімді Аллаһқа құлшылық ету мақсатымен кию бидғат болып табылады”, - деген, Қз.: “Мәжму’уль-фатауа” 11/555.
Осыдан байқайтынымыз: өз негізінде рұқсат етілген әрбір нәрсе шариғи негізсіз құлшылыққа айналдырыла бастаса, тыйым салынады. Нашидалар да дінге жапсырылса, сондай үкімге ие болады. 
Имансыздар мен адасқандарға еліктеу
Нашидалардың тыйым салынғанының тағы да бір себебі имансыздарға және адасқан сопыларға еліктеуде. Кәпірлерге еліктеу жөнінде айтар болсақ, онда бұлай істейтіндер – шіркеулерінде құлшылық және дінге шақыру ретінде түрлі әндер айтатын католик-христиандар. Тағы да осындай әрекеттерді көпқұдайшыл-кришнашылар да жасайды. 
Ал дінге жаңалық енгізудің жақтаушыларына (бидғатшыларға) еліктеуге келер болсақ, онда бұлай сопылар істейді. Мұсылмандардың ішінде ең алғашқы болып Аллаһты ән айту арқылы еске ала бастаған, әрі мұны Аллаһқа жақындаудың бір құралы еткен - сопылар. Ал Аллаһтың Елшісі (оған Аллаһтың игілігі мен сәлемі болсын) былай деген: «Кім бір қауымға еліктесе, ол солардан болады». Ахмад 2/50, Абу Дауд 4031, әл-Бәйһақи 1199. Хадистің сенімділігін имам әз-Зәһаби, шейхуль-Ислам Ибн Таймия, хафиз Ибн Хажар, әл-‘Ирақи, шейх әл-Әлбани растаған.
Имам ән-Науауи, имам әл-Мунауи, имам әс-Сан`ани, имам Ибн `Абидин және басқалар айтқандай, еліктеудің тыйым салынғандығы кез келген қауыммен байланысты, олар кәпір болсын, күнәһарлар болсын немесе бидғатшылар болсын. Қз.: “Раудату-тталибин” 8/206, “Субулю-с-Саләм” 4/238, “Булюғуль-амани” 22/40. 

Нашидалардың әндетіп айтылуы (тәлхин)
«Ислами нашидалардың» тыйым салынғандығының тағы да бір себебі – бұл олардың айтылу формасы. Нашидалар әндетіп (тәлхин) және хормен айтылады. 
Имам әш-Шатыби былай деген: “Арабтарда, қазіргі таңдағыдай, сазды әндету болған жоқ еді. Олар өлеңдерді мәнерлеп оқитын, әрі бүгінгіге ұқсас, олардан кейін пайда болған әндерді олар үйренбеген. Олар дауыстарын жұмсартып, музыканы білмейтін сауатсыз арабтар секілді созатын. Осындай дауыста ләззат алынатындай, сезімді оятатындай ештеңе болмаған. Олардың дауыстарында тек сергектік, белсенділік естілетін. Дәл осылай, Аллаһтың Елшісінің (оған Аллаһтың игілігі мен сәлемі болсын) маңайында түйелерін әндетіп айдаған Ибн Рауаһа жасайтын еді”. Қз: “әл-И’тисам” 1/368.
Ал шейхуль-ислам Ибн Таймия: “Сәләфтар әнші еркектерді қызтеке деп атаушы еді”, - деп айтқан. Қз.: “Мәжму’ул-фатауа” 11/565. 
Ал музыка жайында тағы да мына тақырыптан оқи аласыздар: viewtopic.php?f=23&t=429

Аллаһты еске алудан және Құран оқудан алыстау 
Мұсылмандар нашидаларға өте көп уақыт бөлетіні соншалық – тіпті бұл оларды Құран оқудан және Аллаһты еске алудан алыстатып жіберді. Аллаһ Тағала бізді мына аятта айтылғандардың қатарынан болуымыздан сақтасын: «Елші былай деді: “Раббым! Расында, елім бұл Құранды тастап қойды”» (Фурқан сүресі, 30-аят).
Имам әш-Шафи`и былай деген: “Бидғатшылар дінге «тағбир» деп аталатын жаңалық енгізді. Сол арқылы олар Құраннан (адамдардың) бетін қайтарады”. Абу Ну’айм 9/136.
Шейхуль-ислам Ибн Таймия имам әш-Шафи`дің сөздері жайында былай айтты: “Бұл имам әш-Шафи`дің дінді меңгергенінің толықтығына нұсқайды. Шын мәнінде, жүрек қасыдалар мен бәйттарды (өлеңдерді) тыңдай бастаса, олармен рахаттанса, олар оны Құран аяттарын тыңдауды ұнатпауға апарады. Олар әр-Рахманның аяттарын тыңдауды шайтанның сөздерін тыңдауға айырбастады”. Қз.: “Мәжму’ул-фатауа” 11/532.

Аллаһ жақсырақ біледі!
Дерек көзі: www.salaf-forum.ru                          

қазақ тіліне аударған: forum-al-hanifiya. kz  
